
 

 
 

ESPREMENDO PALABRAS 

Con esta actividade traballamos 
Ideas previas que temos sobre palabras e conceptos. 
Reflexión lóxica e acordos no traballo en equipo. 

Durará 
Unha sesión 

Necesitaremos 
Follas de papel 

Consideracións previas 
Esta dinámica pode utilizarse como ferramenta para expor moitos temas diferentes. 
Partimos das ideas previas do alumnado sobre a palabra ou o concepto elixido. A partir 
deles, desenvólvese unha definición co achegado por toda a clase.  

Desenvolvemento 
Fase 1  
Explicar ao alumnado a actividade 

• Dividir e cortar as follas A-4 en 4 partes e dar a cada persoa un dos anacos. 
• Explícase que se dirá unha palabra ou concepto e todo o mundo debe escribir 

na súa folla a idea que lle suxire a palabra ou concepto enunciado. Se axuda, 
pódese pedir que escriban este enunciado para partir del ao escribir a 
definición: 

“A (concepto/palabra enunciada) é…” 
•  Escribirán máximo 2 liñas.  

Cando todo o mundo estea preparado, pásase á seguinte fase. 
Fase 2  

• Dise a palabra ou concepto. Déixase escribir un máximo de 2 minutos. 
• Recóllense todos os papeis e fanse con eles 4 cheas iguais. 
• Divídese ao alumnado en 4 grupos e entrégase a cada un deles, un das cheas 

de papeis.  
• En equipo, cada grupo ponse de acordo para redactar unha definición sobre a 

palabra ou concepto, baseándose exclusivamente no que hai escrito nos 
papeis. Tempo máximo,15 minutos. 

Fase 3  
• Os grupos expoñen o que traballaron e escríbese no encerado o exposto. 
• Entre toda a clase, búscase acordar unha única definición da palabra ou o 

concepto traballado a partir do achegado polos grupos.  

Palabras extras  
Esta metodoloxía pode utilizarse para traballar varias palabras ou conceptos nunha 
soa sesión. A dinámica é a mesma explicada arriba, salvo: 

• Entréganse ao alumnado tantos anacos de papel como palabras ou conceptos 
vaian traballar.  

• Ao enunciar cada palabra ou concepto, deben escribila tamén na parte superior 
dereita do seu papel. Isto é para facer as cheas de papeis segundo as palabras 
comúns. 
• Fanse tantos grupos de alumnos e alumnas como palabras ou 
conceptos téñanse e entrégase a cada grupo unha chea de papeis para que 
traballen unha palabra ou concepto.  


